
Encik Khairul Ikhwan Zulkefly menerangkan kelebihan 
penggunaan Gemini ai kepada para peserta.

DUNGUN, 29 Jun - Perpustakaan 
Cendekiawan UiTM Cawangan Terengganu 
(UiTMCT) sukses menganjurkan program 
Cendekiawan TechTalk: Evolusi AI Generatif 
2026 bertempat di Sudut AZKA @ Library 
Community Engagement (LCE), hari ini. 
Program ini bertujuan memberi pendedahan 
kepada warga kampus mengenai 
perkembangan terkini, potensi, dan cabaran 
teknologi Kecerdasan Buatan (AI) generatif.

Sesi perkongsian telah disampaikan oleh 
Encik Khairul Ikhwan Zulkefly, Ketua 
Pegawai Eksekutif Gig Venture Sdn. Bhd., 
yang juga merupakan alumni Fakulti Sains 
Komputer dan Matematik UiTMCT Kampus 
Dungun. Beliau mengupas peranan AI 
generatif dalam mempermudah urusan 
kerja, meningkatkan kecekapan proses, 
serta mencetuskan peluang inovasi baharu 
dalam bidang akademik dan industri.

Program dua jam ini mendapat sambutan 
luar biasa dengan kehadiran seramai 47 
orang peserta secara bersemuka dan 369 
orang lagi secara dalam talian. Melalui 
perkongsian kepakaran industri ini, warga 
universiti diharap dapat memanfaatkan 
teknologi AI secara lebih berkesan, kreatif, 
dan beretika.

Para peserta bergambar bersama Encik Khairul Ikhwan 
Zulkefly di penghujung program sebagai tanda kenang- 
kenangan.

Sesi soal jawab bersama para peserta berkenaan 
keberkesanan penggunaan ai di dalam kehidupan 
seharian.

